
KARATE TERME

empi uchi: elmbooghou

gi: karatepak

hajime: begin

heian godan: vyfde vrede vormstyl
hidji-ate: elmboogkaphou

kata: formasie

kawate: op aandag

Kiail: begeesterde skree

kumite: veg

ossl: erkenning

senpai: senior student

sensei: instrukteur

shihan: meester instrukteur
Shotokan: Japannese gevegkuns
ura mawashi-geri: agteruitskop
ushiro empi uchi: omgekeerde elmbooghou
yame: stop

HOOFSTUR 1

Sensei Fourie se stem dreun deur die dojo.

Karatekas!
Staan noder, asseblief!
Ek het nuus vir Jullc.




Divan hang sy seningrige arm om Warren
se nek en fluister in sy oor:
“Dis seker weer tyd vir gradering.”

“Stilte!” bulder sensei Fourie weer.
Sy bruin oé blits. Warren kruip onder
Divan se arm uit en gaan tussen die ander
blougordels staan, reg voor sensei Fourie.
Al is hulle boesemvriende het Divan hom
lekker in die moeilikheid laat beland
met sy aanhoudende gebabbel tydens
oefensessies. Divan het hom ook nog nie
lekker vergewe dat hy die beste gevaar het
by die kampioenskappe op Kuruman nie.

“Oss, Senseil” gil die karatekas die een na
die ander soos hulle hul plekke inneem.




Toe almal reg staan, sé sensei Fourie:

“Julle  het laas kwartaal tydens die
kampioenskappe op Kuruman bewys dat ons
een van die beste dojo’s in die provinsie is.”

Toe doen sensei Fourie 'n vreemde ding.
Hy glimlag.

Dis vandag vir
my lekker om vir
julle te sé& dat julle
amal genooi is om
aan die Nasionale

Kampioenskappe

in Durban te gaan
deelneerml

«d

Die karatekas is so verbaas dat dit
'n rukkie neem voordat hulle ook glimlag.

Hulle buig formeel, soos hulle geleer is en
skree soos een man:




“Hier is briewe wat julle huis toe moet
neem en vir julle ouers gee. Die vorms van
die karatekas wat Durban toe wil gaan,
moet Maandag weer terug wees. Niks later
as Maandag nie,” sé sensei Fourie en kyk
fronsend na die karatekas. Dit beteken hy
is ernstig en dat hulle nou vir hom moet
luister.

Toe sensei Fourie sy rug draai, steek
Divan sy vuis in die lug. Hy glimlag.

“Hoe lyk dit, ou Warrl Gaan ons weer
'n keer gatskop?”

Teen die tyd dat sensei Fourie omkyk om
te sien wie dit is wat gepraat het, het Divan
lankal weggekyk.



